
ar, er Fasteignamat ríkisins hefur gert á einstökum eignum, svo sem við endurskoðun á eldri 

mötum og vegna úrskurða á kærum, er kunna að hafa leitt til matsbreytinga. 
Fjármálaráðherra hefur staðfest heildareintak hins nýja fasteignamats, eins og það er 

ákveðið með ofangreindum hætti. Fasteignamatsskrár liggja frammi til sýnis á skrifstofu 
Fasteignamats ríkisins, Borgartúni 21, Reykjavík. Jafnframt verður eigendum fasteigna send 
sérstök tilkynning um breytingu á matsverði viðkomandi fasteigna. 

Með vísun til laga nr 94/1976 tilkynnir ráðuneytið hér með, að nýtt matsverð fasteigna, 
sem ákveðið er með ofangreindum hætti og fram kemur í staðfestum skrám Fasteignamats 
ríkisins, tekur gildi frá og með 1. desember 1983. 

Með auglýsingu þessari fellur úr gildi auglýsing nr. 634 frá 26. nóvember 1982. 

Fjármálaráðuneytið, 17. nóvember 1983. 

Albert Guðmundsson. 

Gunnlaugur Claessen. 

SAMÞYKKT 

um hundahald í Hafnarhreppi. 

Í. gr. 

Hundahald er bannað í Hafnarhreppi. 

2. gr. 
Hreppsnefnd er heimilt að veita undanþágur frá banni við hundahaldi: 

a) Ef eigandi lögbýlis sækir um leyfi til að halda hund vegna búreksturs. 
b) Ef lögreglustjóri og/eða hjálparsveitir sækja um leyfi til að halda hund vegna gæslu- og/ 

eða björgunarstarfa. 
c) Ef blindir menn sækja um leyfi til að halda hund sér til leiðsagnar. 

d) Ef fyrir liggur umsögn heilsugæslulæknis í Hafnarhreppi og félagsráðgjafa Hafnar- 
hrepps um það, að nauðsynlegt sé fyrir einstakling að halda hund vegna sérstakra 

læknisfræðilegra og félagslegra ástæðna. 

3. gr. 

Undanþágur skv. 2. gr. má aðeins veita með eftirfarandi skilyrðum: 

a) Hundurinn skal skráður á skrifstofu Hafnarhrepps og þar fær eigandi merkta plötu, sem 
ávallt skal vera á ól um háls hundsins. 

b) Skylt er hundeiganda að hafa hund sinn ábyrgðartryggðan hjá viðurkenndu vátrygging- 

arfélagi. Skal slík vátrygging ná til alls þess tjóns, er dýr hans kynni að valda á mönnum 

og munum. 
c) Árlega skal greiða leyfisgjald af hundum sem undanþága er veitt fyrir. Hreppsnefnd 

ákveður árlega upphæð gjaldsins í sérstakri gjaldskrá, sem heilbrigðisráðherra staðfest- 
ir, og miðist það við að standa straum af þeim kostnaði sem hreppurinn verður fyrir 

vegna þessara hunda. Gjaldið skal greitt við skráningu fyrir eitt ár í senn og síðan 

fyrirfram árlega með gjalddaga 1. mars og hafi gjöldin eigi verið greidd innan 3ja 

mánaða frá gjalddaga skal hreppsnefnd afturkalla leyfið.

d) Hundeigandi skal koma með hund sinn í árlega hreinsun þegar slík hreinsun verður 

auglýst. Skal hann þá framvísa vottorði um að hundurinn sé tryggður. 
e) Hundurinn skal aldrei ganga laus á almannafæri, heldur vera í taumi í fylgd aðila, sem 

hefur fullt vald yfir honum. Eigi er leyfilegt að fara með hunda inn í skóla, íþróttahús, 

sundstaði, almenningsfarartæki og barnaleikvelli né í matvöruverslanir eða aðra staði 
þar sem matvæli eru um hönd höfð. 

f) Leyfi fyrir einstökum hundum er jafnan háð því, að þeir raski eigi ró íbúa bæjarins og 

séu hvorki þeim né öðrum sem um bæinn fara til óþæginda, t. d. með slysahættu og 
hávaða. 

g) Ef breyting verður á eignarhaldi hunds fellur undanþáguleyfið úr gildi og ber að færa 

hundinn til eftirlitsmanns. 
h) Hundeiganda ber að viðhafa fullkomið hreinlæti í meðferð hunds síns, þar á meðal að 

þrífa eftir dýrið. 

i) Hundeiganda ber að hlíta að öðru leyti lögum og reglum, er hundahald varða, svo og 
fyrirmælum, sem heilbrigðisnefnd setur. 

4. gr. 
Við brot á skilyrðum fyrir undanþágu til hundahalds er hreppsnefnd heimilt hvenær 

sem er að afturkalla leyfi fyrir einstökum hundum. Hreppsnefnd er heimilt að afturkalla öll 

leyfi, telji hún þess þörf. Verði leyfi fyrir hund afturkallað og hann ekki fjarlægður úr 

Hafnarhreppi skal fara með hann samkvæmt 5. gr. þessarar samþykktar. 

S. gr. 

Óleyfilegir hundar skulu teknir hvar sem til þeirra næst og þeir færðir í sérstaka 

geymslu, sem starfrækt er á vegum hreppsins, eða í samstarfi við nágranna sveitarfélög. Þar 
skulu hundarnir geymdir í allt að því hálfan mánuð meðan eigendum er gefinn kostur á að 

koma þeim fyrir til frambúðar utan Hafnarhrepps. Kostnaður við töku og geymslu 

hundanna skal að fullu greiddur af eigendum. Hirði eigendur óleyfilegra hunda ekki um að 

koma þeim í vörslu utan Hafnarhrepps innan hálfs mánaðar frá því að þeir eru teknir, né 

greiði af þeim áfallinn kostnað, skulu hundarnir aflífaðir. 

6. gr. 
Með brot út af samþykkt þessari skal farið að hætti laga um meðferð opinberra mála og 

að öðru leyti í samræmi við ákvæði laga nr. 50/1981 VI. og VII. kafla. 

1. gr. 

Framangreind samþykkt hreppsnefndar Hafnarhrepps staðfestist hér með skv. 22. gr. 
laga nr. 50/1981, um hollustuhætti og heilbrigðiseftirlit sbr. lög nr. 7/1953, um hundahald og 
varnir gegn sullaveiki, til þess að öðlast gildi þegar við birtingu. 

Ákvæði til bráðabirgða. 

Um hunda sem nú eru í Hafnarhreppi skulu gilda eftirfarandi bráðabirgðaákvæði: 

a) Allir óleyfilegir hundar sem voru í Hafnarhreppi 1. september 1983, skulu fá að vera 

áfram svo lengi sem þeir lifa, enda skal færa þá alla til skráningar strax og eigi síðar en 
mánuði eftir að samþykkt þessi tekur gildi og hefur verið auglýst með venjulegum hætti. 

Að þeim tíma liðnum verður farið með alla óskráða hunda skv. 5. gr. samþykktarinnar. 

b) Skulu þessir hundar þá skráðir og merktir sérstaklega og skulu eigendur þeirra einnig 

skráðir, en einungis einstaklingar með fullt lögræði geta verið skráðir eigendur hunda.

c) Við fyrstu skráningu verða allir hundar hreinsaðir, nema eigendur framvísi vottorði um 

að slíkt hafi þegar verið gert og skulu allar tíkur gerðar ófrjóar, hvort tveggja á kostnað 
eigenda. Skulu eigendur síðan eftirleiðis koma með hunda sína í árlega hreinsun þegar 
slík hreinsun verður auglýst. 

d) Árlega skal greiða gjald af þessum hundum og hreppsnefnd ákveður upphæð þess 
hverju sinni í sérstakri gjaldskrá, sem heilbrigðisráðherra staðfestir. 
Gjaldið skal greitt fyrirfram og gjalddagi þss skal vera 1. mars ár hvert og eindagi 1. 

apríl. 
e) Skráðir eigendur hunda eru ábyrgir fyrir greiðslu hundagjalds og hvers kyns sektum 

vegna brots á bráðabirgðaákvæðum þessum. Verði vanskil á þessum greiðslum skal 

heimilt að innheimta þær samkvæmt lögum og þessari samþykkt. Jafnframt verður farið 

með hundinn samkvæmt 6. gr. samþykktarinnar. 

f) Hundeigendum er skylt að hafa hunda sína ábyrgðartryggða fyrir hugsanlegu tjóni á 

mönnum og munum hjá viðurkenndu tryggingarfélagi. Skal framvísa gögnum þar um 

við skráningu og síðan árlega þegar hundagjald er greitt. Vanræki hundeigandi að 

ábyrgðartryggja hund sinn, skal fara með hundinn samkvæmt $. gr. samþykktarinnar. 
g) Til þess að tryggja sem árangursríkasta framkvæmd þessara bráðabirgðaákvæða, verður 

leitað aðstoðar lögregluyfirvalda A-Skaftafellssýslu ef þörf krefur. 

h) Ákvæði 3. greinar skulu einnig gilda, eftir því sem við á, um hunda er falla undir þessi 

ákvæði til bráðabirgða. 

Heilbrigðis- og tryggingamálaráðuneytið, 16. nóvember 1983. 

F.h.r. 

Páll Sigurðsson. 

Ingimar Sigurðsson. 

18. nóvember 1983 Nr. 768 

GJALDSKRA 

fyrir hundahald í Hafnarhreppi fyrir árið 1983. 

1. gr. 

Upphæð gjalds vegna hundahalds í Hafnarhreppi samanber samþykkt um hundahald í 
Hafnarhreppi dags. 16. nóvember 1983, fyrir árið 1983 er sem hér segir: 

a) Vegna 3. gr. samþykktar um hundahald sbr. c-lið, verði gjaldið kr. 300,00. 
b) Vegna ákvæða til bráðabirgða í samþykktinni sbr. d-lið, verði gjaldið kr. 3 500,00. 

2. gr. 

Framangreind gjaldskrá hreppsnefndar Hafnarhrepps staðfestist hér með skv. 22. gr. 
laga nr. 50/1981 um hollustuhætti og heilbrigðiseftirlit. 

Heilbrigðis- og tryggingamálaráðuneytið, 18. nóvember 1963. 

F.h.r. 

Páll Sigurðsson. 
Ingimar Sigurðsson.


